
 Мүлiктік жалдау (жалға алу) 
шарты бойынша жалға берушi 

жалға алушыға мүлiктi ақы төлеп 
уақытша иеленуге жəне 

пайдалануға беруге мiндеттенедi.



Лизинг, прокат шарттары да, сондай-ақ мүлiктi ақы төлеп уақытша 
иелену мен пайдалануға беруге байланысты шарттардың өзге түрлерi де 

мүлiктік жалдау шарттарына жатады.



Мүлiктік жалдау объектiлерi
Мүлiктік жалдауға кəсiпорындар мен басқа да мүлiктiк кешендер, жер 
учаскелерi, үйлер, ғимараттар, жабдықтар, көлiк құралдары жəне оларды 
пайдалану процесiнде өздерiнiң табиғи қасиеттерiн жоймайтын басқа да заттар 
(тұтынылмайтын заттар) берiлуi мүмкiн.
Егер заң актiлерiнде өзгеше көзделмесе, жер пайдалану құқығы, жер 
қойнауын пайдалану құқығы жəне басқа да заттық құқықтар мүлiктік жалдау 
объектiсi болуы мүмкiн.
 Қазақстан Республикасының заңнамалық актілерінде тұрғын үй-жайларды, жер 
учаскелерiн, жер қойнауы учаскелерiн жəне басқа да оқшауланған табиғи 
объектiлердi мүлiктiк жалдауға тапсыру ерекшелiктерi белгiленуi мүмкiн.

 Мемлекеттік мүлікті мемлекеттік-жекешелік əріптестік шарты, оның ішінде 
концессия шарты негізінде мүліктік жалдауға тапсыру ерекшеліктері 
Қазақстан Республикасының мемлекеттік-жекешелік əріптестік туралы жəне 
концессиялар туралы заңнамалық актілерінде белгіленеді.



Мүлiктік жалдау шартының мерзiмi

Мүлiктік жалдау шарты шартта белгiленген мерзiмге жасалады.
      Егер мүлiктік жалдау шарты мерзiмi көрсетiлмей жасалса, ол белгiсiз 
мерзiмге жасалған деп есептеледi.
      Қозғалмайтын мүлiктi жалдаған жағдайда, егер заң актiлерiнде немесе 
шартта өзгеше көзделмесе, əрбiр тарап екiншi тарапқа үш ай бұрын 
ескертiп, мұндай шарттан кез келген уақытта жəне өзге мүлiктi жалдаған 
жағдайда, бiр ай iшiнде бас тартуға құқылы.
      Заң актiлерiнде мүлiктік жалдаудың жекелеген түрлерi үшiн, сондай-ақ 
мүлiктiң жекелеген түрлерiн жалдау үшiн шарттың барынша ұзақ (шектi) 
мерзiмi белгiленуi мүмкiн. Мұндай жағдайларда, егер шартта жалдау 
мерзiмi белгiленбесе жəне заң актiлерiнде белгiленген шектi мерзiм бiткенге 
дейiн тараптардың ешқайсысы шарттан бас тартпаса, шарт шектi мерзiмiнiң 
бiтуiне қарай тоқтатылады.
      Бұл жағдайда заң актiлерiнде белгiленген шектi мерзiмнен асатын 
мүлiктік жалдау шарты барынша ұзақ (шектi) мерзiмге тең етiп жасалған 
деп есептеледi.





-Кəсiпорынды жалдау



-Үйлер мен ғимараттарды жалдау



Көлiк құралдарын жалдау



-Прокат



-Тұрғын үйді жалдау



Мүлікті тегін пайдалану


